	
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ
13-ի N 720-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Անհրաժեշտություն

	
	        Հայաստանի Հանրապետության կառավարության 13.04.2006թ. «Հայաստանի Հանրապետության Լոռու մարզի Ջիլիզայի գյուղական համայնքի վարչական սահմանների նկարագիրը հաստատելու և Ջիլիզայի գյուղական համայնքի վարչական սահմաններում գտնվող պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 720-Ն որոշման մեջ նախատեսված փոփոխությունները բխում են ՀՀ կառավարության 13.04.2006թ. N 720-Ն և ՀՀ կառավարության 14.03.1997 թ. N 51 որոշումների  անհամամասնությունից:
 Հայաստանի Հանրապետության կառավարության 2006 թ. ապրիլի 13-ի թիվ 720-Ն որոշումով Ջիլիզա գյուղական համայնքի վարչական տարածքում գտնվող, 009-003 ծածկագրով 0.04 հա հողամասը վարչական շենքով, որում ժամանակավորապես տեղակայված էր Հայաստանի Հանրապետության ազգային անվտանգության ծառայության սահմանապահ ուղեկալը, սխալմամբ թողնվել է որպես պետական սեփականություն հանդիսացող հատուկ նշանակության հող: «Հայաստանի Հանրապետության Լոռու մարզի Ջիլիզայի գյուղական համայնքի և քաղաքացիների սեփականությունը հանդիսացող հողամասերի նկատմամբ բացառիկ՝ գերակա հանրային շահ ճանաչելու և հողերի նպատակային նշանակությունը փոխելու մասին» Հայաստանի Հանրապետության կառավարության 2008 թ. հուլիսի 24-ի թիվ 910-Ն որոշումով 2.0 հեկտար գյուղատնտեսական նշանակության հողամաս փոխադրվել է հատուկ նշանակության հողերի կատեգորիա, որտեղ կառուցվել է նոր սահմանապահ ուղեկալ, իսկ համայնքի հաշվեկշռում գտնվող վարչական շենքը թողնվել է համայնքին: Այժմ համայնքում ծրագիր է իրականացվում նշված տարածքում սառնարանային տնտեսություն և չորանոց հիմնելու համար, սակայն նշված շինության իրավունքների պետական գրանցում կատարելու համար անհրաժեշտ է հողամասը փոխանցել համայնքին՝ որպես համայնքային սեփականություն:

	2.
	Ընթացիկ իրավիճակը և խնդիրներ

	
	            ՀՀ վարչապետի 2001թ. օգոստոսի 13-ի թիվ 599 որոշմամբ ստեղծված Հողերի օգտագործման ժամանակավոր սխեմաների համաձայնեցման միջգերատեսչական հանձնաժողովի 20.03.2013թ. թիվ 15 դրական եզրակացության համաձայն Լոռու մարզի Ջիլիզա համայնքի վարչական տարածքում գտնվող 0009-0003 ծածկագրով 0.0425 հա պետական սեփականություն հանդիսացող հատուկ նշանակության հողամասը արդյունաբերության, ընդերքօգտագործման և այլ արտադրական նշանակության հողերի կատեգորիա փոխադրելու հարցը քննարկվել է համայնքի ավագանու նիստում և համայնքի ավագանու որոշումով փոխադրվել է արդյունաբերության, ընդերքօգտագործման և այլ արտադրական նշանակության հողերի կատեգորիա, սակայն նշված շենքի և հողամասի սեփականության իրավունքների գրանցումը չի իրականացվում, քանի որ նշված շինությունը համարվում է համայնքի սեփականությունը, բայց նրանց պահպանման ու սպասարկման` 009-003 ծածկագրով 0.4 հա մակերեսով հողամասը  համարվում է պետական:
	 Վերոհիշյալից ելնելով առաջարկվում է ՀՀ կառավարության 13 ապրիլի 2006 թ. N720-Ն որոշման մեջ կատարել փոփոխություններ և լրացումներ ու նշված հողամասերը փոխանցել համայնքին որպես համայնքային սեփականություն:


	3.
	Տվյալ բնագավառում իրականացվող քաղաքականությունը

	
	ՀՀ Լոռու մարզի Ջիլիզայի գյուղական համայնքի վարչական տարածքում գտնվող, 0009-0003 ծածկագրով 0.0425 հա սառնարանային տնտեսություն և չորանոց հիմնելու նպատակով արդյունաբերության, ընդերքօգտագործման և այլ արտադրական նշանակության օբյեկտների նպատակային նշանակության՝ գյուղատնտեսական արտադրական օբյեկտների հողերի գործառնական նշանակության փոխադրված հողամասում գտնվող համայնքային սեփականություն հանդիսացող շինության վերակառուցման և անհրաժեշտ սարքավորումների ձեռքբերման նպատակով անհրաժեշտ ներդրումների ծավալը կազմում է 12 մլն ՀՀ դրամ: 


	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը հնարավորություն կընձեռնի համայնքի վարչական տարածքում գտնվող պետական սեփականություն հանդիսացող հողամասերը փոխանցել համայնքին որպես սեփականություն և  կատարել իրավունքի պետական գրանցում`   նշված շենքի նկատմամբ:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Լոռու մարզպետարան, Ջիլիզա գյուղական համայնք:

	6.
	Ակնկալվող արդյունքը

	
	ՀՀ կառավարության որոշման նախագծի ընդունումը կնպաստի 009-003 ծածկագրի հողամասում գտնվող շենքի նկատմամբ սեփականության իրավունքների պետական գրանցմանը: Սառնարանային տնտեսություն և չորանոցի գործարկմանման արդյունքում կստեղծվի 5 հիմնական աշխատատեղ, համայնքի բնակչության համար կստեղծվի լրացուցիչ հնարավորություն մրգի պահպանման և դրանց հետագայում ավելի բարձր գնով վաճառելու համար: 
Սառնարանային տնտեսություն և չորանոցի արտադրական հզորությունը նախատեսված է տարեկան 50-100 տոննա մրգի պահպանման և շուրջ 2 տոննա մրգային չրերի արտադրության համար:


	7.
	Այլ տեղեկություններ (եթե այդպիսիք առկա են) - չկան








ՀՀ տարածքային կառավարման նախարարի
առաջին տեղակալ                                                                   Վ. Տերտերյան 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ
13-ի N 720-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ

	1.


	«Հայաստանի Հանրապետության կառավարության 2006 թվականի ապրիլի 13-ի N 720-Ն որոշման մեջ փոփոխություններ և լրացումներ կատարելու մասին» ՀՀ կառավարության  որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:


	
	«Հայաստանի Հանրապետության կառավարության 2006 թվականի ապրիլի 13-ի N 720-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:


	2
	Տեղեկանք հասարակության մասնակցության  մասին:


	
	«Հայաստանի Հանրապետության կառավարության 2006 թվականի ապրիլի 13-ի N 720-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է համայնքի ավագանու ընդլայնված նիստում:


	3.
	Տեղեկանք ծախսերի և եկամուտների մասին


	
	«Հայաստանի Հանրապետության կառավարության 2006 թվականի ապրիլի 13-ի N 720-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:







ՀՀ տարածքային կառավարման նախարարի
առաջին տեղակալ                                                                   Վ. Տերտերյան 

